
    
      
        
          
        
      

    


Bitcoin en Digitale Geldeenhede vir Beginners

Alex Nkenchor Uwajeh

––––––––

Vertaal deur Zelna Naudé 


“Bitcoin en Digitale Geldeenhede vir Beginners”

Geskryf deur Alex Nkenchor Uwajeh

Kopiereg © 2017 Alex Nkenchor Uwajeh

Alle regte voorbehou

Versprei deur Babelcube, Inc. 

www.babelcube.com 

Vertaal deur Zelna Naudé

“Babelcube Books” en “Babelcube” is handelsmerke van Babelcube Inc.


Regskennisgewing:

Hierdie boek word deur kopiereg beskerm.  Dit is slegs vir persoonlike gebruik.  Geen deel van hierdie boek kan gewysig, versprei, verkoop, gebruik, aangehaal of geparafraseer word sonder die toestemming van die skrywer of kopieregeienaar nie.  Regstappe sal gevolg word teen oortreders. 

Inleiding

Die opkoms van digitale geldeenhede het 'n mate van ontwrigting in die finansiële wêreld veroorsaak, veral met betrekking tot algehele ekonomieë. Maar vir die gemiddelde persoon lyk die hele idee van 'n digitale geldeenheid wat slegs op die internet bestaan ongeloofwaardig. Na alles, as iets nie bestaan in die vorm van fisiese munte en note nie, hoe kan dit dan gereken word as 'n regte geldeenheid?

Wat die meeste mense oor die hoof sien, is dat die geld wat hulle op 'n daaglikse basis spandeer uit hulle gewone bankrekeninge, ook net op hulle bank se rekenaarstelsel bestaan. Jou salaris mag direk in jou bank inbetaal word, waar die syfer wys as 'n stel digitale nommers. Netso, die geld wat jy van jou bank leen vir jou huisverband of persoonlike lening is inderwaarheid net 'n stel digitale syfers wat van jou rekening oorgedra word na die verkoper se virtuele stelsel. 

Glo dit of nie, hierdie tipe "virtuele" bankwese is heersend sedert die vinnige opkoms van fraksionele bankstelsels 'n paar eeue gelede. Dink daaraan: dra elke bank in die wêreld die werklike bedrag in kontant wat benodig word om al hulle deposante te betaal sou hulle almal op dieselfde dag storm en hulle geld eis?

Natuurlik nie. Banke dra slegs 'n klein persentasie van die werklike bedrae wat benodig word vir ontrekkings. Banke kan egter geld uitleen op grond van fondse wat geskep word deur die gebruik van die virtuele fraksionele bankstelsel. 

Aangesien die fraksionele bankstelsel al vir 'n paar eeue bestaan, knip niemand regtig 'n oog by die idee van 'n virtuele geldeenheid nie. 

Maar wanneer jy hulle voorstel aan 'n virtuele digitale geldeenheid, kom 'n nuwe vlak van skeptisisme na vore.

Gebruik Jy Alreeds Digitale Transaksies?

In onlangse dekades het die idee om te betaal vir items deur gebruik te maak van digitale betalingverwerkers, soos Paypal, meer algemeen geraak en word dit deur meer mense aanvaar. 

Wanneer jy 'n transaksie doen deur 'n aanlyn betalingsverwerker bestaan die syfers wat jy intik slegs as digitale geldeenhede.  As jy 'n item aanlyn via 'n e-handelswerf, soos eBay, verkoop, betaal die koper die digitale geldeenheid in jou Paypal rekening in. Jy kan dan daardie digitale geld gebruik om ander items elders te koop. Die virtuele bedrae raak slegs werklik wanneer jy daardie bedrae in  jou eie  bankrekening deponeer en dit dan by 'n plaaslike OTM onttrek.  Slegs dan skuif die geld vanaf virtueel na 'n werklike, fisiese geldeenheid. 

Soos meer mense vertroud raak met digitale transaksies, so het die aantal mense wat dit gebruik eksponensieel toegeneem.  Baie tradisionele banke verkies nou dat hulle kliënte die voordele van aanlyn bankdienste gebruik om hulle saldo's of digitale transaksies te sien. 

Natuurlik, wannneer jy 'n transaksie aanlyn doen deur gebruik te maak van digitale tegnologie, hanteer jy steeds die werklike geldeenheid.  Jy gebruik net digitale tegnologie om toegang tot die fondse te kry. 

